
GOUVENE HOCHUL ANONSE DISPONIBITE JISKA 1.5 MILYON DOLA POU ELAJI
SEVIS TELESANTE POU TRETMAN ADIKSYON

Finansman pral pémét founisé yo amelyore ekipman ak teknoloji telesante

Gouveneé Kathy Hochul te anonse jodi a disponibilite jiska 1.5 milyon dola nan
finansman federal atrave pwogram Sibvansyon Global pou Prevansyon ak Tretman
Toksikomani (Substance Abuse Prevention and Treatment Block Grant, SABG) pou
pemet founise yo elaji sévis telesante pou tretman adiksyon. Founisé yo pral kapab
itilize finansman sa a pou elaji ak amelyore enfrastrikti telesante yo atrave nouvo
ekipman telesante, ansanm ak nouvo lojisyel, tablet, ak telefon. Se Biwo Eta New York
pou Seévis ak Sipo pou Adiksyon an (Office of Addiction Services and Supports,
OASAS) ki administre finansman sa a.

"Menm jan ak twop Nouyoke, mwen konnen kisa sa ye pou w pedi yon moun ou
renmen akoz adiksyon - gen yon chéz vid sou tab fanmi nou kote neve mwen an,
Michael, ta dwe ye", Gouvéné Hochul te deklare. "Nouyoke k ap lite ak adiksyon yo ta
dwe gen akse ak sevis telesante ki pral bay yo tretman yo bezwen an. Mwen santi m
ranpli ak imilite devan pwofesyonél sante mantal nou yo ki te ede gide moun Ki pi
vilnerab nou yo pandan pandemi sa a. Nou rete angaje nou pou nou bay moun ki afekte
nan adiksyon yo kelkeswa éd ki nesesé yo, ansanm ak founisé yo atravé Eta New York
ki ap bay sevis enpotan sa yo."

Pandemi COVID-19 la akselere adopsyon sevis telesante nan tout Eta New York, sa ki
te rann li pi fasil pou moun jwenn akse ak swen yo bezwen san yo pa bezwen ale nan
yon biwo dokte. Sa a espesyalman enpotan nan anviwonman tretman adiksyon yo, ki
souvan egzije swen kontinyél, san enteripsyon.

Finansman sa a pral ede sipote founisé yo ki te fé fas ak defi nan satisfé demann ki
ogmante pou sevis telesante yo epi yo pral plis elaji aksé ak resous enpotan yo atrave
eta a. Li pral amelyore angajman tou pou moun ki fé fas ak barye pou jwenn akse ak
swen an péson, tankou moun ki ka gen difikilte pou vwayaje al jwenn yon founise an
péson.

Chak founise ka resevwa jiska 15,000 dola atrave inisyativ sa a. Ou kapab jwenn
enfomasyon sou RFA ak pwosesis aplikasyon an isit |a.

Komise OASAS, Chinazo Cunningham, te deklare, "Pandan tout pandemi COVID-19
la, telesante te enpotan anpil nan ede moun yo rete konekte ak swen, enkli sévis ki
sove lavi pou moun ki soufri adiksyon yo. Asire ke moun yo gen plizyé fason pou jwenn
swen se yon fason enpotan pou nou ka sipote moun ki afekte pa adiksyon yo, epi
finansman sa a pral bay founise ki baze nan kominote nou yo kapasite pou amelyore
davantaj sévis sa yo."

Senaté Pete Harckham te deklare, "Finansman adisyonel pou ogmante disponiblite
telesante pou rezidan yo pral sove lavi atrave eta a. Plis pase anvan, nou bezwen
konekte moun yo ak ed yo bezwen an. Mwen apresye aksyon sa a ke Gouvene Hochul
pran ak sipo kontinyel li pou amelyore lavi moun k ap viv ak maladi itilizasyon sibstans

yo."

Manm Asanble Phil Steck te deklare, "Telesante fé swen sante, swen sante mantal
ak tretman itilizasyon sibstans vin pi aksesib yon fason siyifikatif. Retire baryé tretman
pou ogmante aksé ak kapasite tretman se objektif chak founise. Mwen te deja yon
defansé nan telesante nan bidjé ane sa a epi mwen felisite Gouvené a paske li te fe |
tounen yon priyorite nan bidje a."

Pandan plizye ane ki pase yo, Eta New York te mete sou pye yon apwoch agresif ki gen
plizyé branch pou rezoud epidepi doz eksesif la, epi li te kreye yon seri swen kontini
kont adiksyon ak sévis konplé nan prevansyon, tretman ak retablisman. Pou konbat
epidemi sa a, eta a te travay pou agrandi aksé a sevis tradisyoneél yo, ki genyen ladan
yo pwogram sevis kriz, pasyan ki entene, pasyan eksten, ak pwogram tretman
rezidansyeél, ansanm ak sévis tretman aléd medikaman, ak tretman mobil ak sévis
transpo.

Gouvéné Hochul te yon manm Gwoup Travay sou Ewoyin ak Opyoyid nan Eta New
York (NYS Heroin and Opioid Task Force) la ki, an 2016, te rekomande nouvo seévis ki
pa tradisyonel, ki genyen ladan yo sant retablisman yo, kleb lojman pou jen yo, agrandi
sevis konpayon yo, ak sant akse lib yo, k ap bay evalyasyon ak referans pou swen
imedya. Depi lé sa, yo te etabli sévis sa yo nan dives kominote ozalantou Eta a, epi yo
te ede moun ki nan bezwen yo jwenn aksé nan swen ki pi pre kote y ap viv la.

Nouyokeé yo ki gen difikilte avek yon adiksyon, oswa yon pwoch ki gen difikilte, ka jwenn
ed ak lespwa le yo rele liy telefon gratis Eta a, HOPEline 24 édtan, 7 jou pa semen nan
1-877-8-HOPENY (1-877-846-7369) oswa lé ou voye teks HOPENY (Kod Kout
467369).

Tretman pou adiksyon ki disponib yo gen ladan swen pou kriz/dezentoksikasyon, swen
malad ki enténe yo, swen rezidansyel, oswa swen pou pasyan ekstén, le ou itilize
Tablodbo Disponibilite Tretman OASAS NYS la nan FindAddictionTreatment.ny.qgov
oswa atrave sitweb OASAS NYS la.

Si oumenm, oswa yon pwoch ou, te eksperimante obstak nan asirans ki gen rapo ak
tretman oswa bezwen pou ede depoze yon apel pou yon reklamasyon yo te refize,

kontakte liy éd CHAMP an pa telefon nan 888-614-5400 oswa pa imél
nan ombuds@oasas.ny.gov.

